
					এই পাতাটির মুদ্রণ সংশোধন করা প্রয়োজন। 
St. শ্ৰীকান্ত
রাজলক্ষ্মী কহিল, না, সাধ্যমত করবে না। তবুও -আচ্ছা, তুমি কি আমাদের সঙ্গে যেতে পারবে না ?
কোথায় যাইতে হইবে এ প্রশ্ন করিতে পারিলাম না। মুখে বাধিল । কেবল বলিলাম, যদি যাবার প্রয়োজন মনে কর ত যেতে 4 |
ইত্যাব প্ৰত্যুত্তবে বাজলক্ষ্মীও কিছু বলিতে পারিল না। অনেকক্ষণ চুপ করিয়া থাকিয়া হঠাৎ একসময়ে ব্যস্ত হইয়া উঠিল, কই, তোমার চা এখনো ত আনলে না ?
কঙ্গিলাম, বোধচয় কাজে ব্যস্ত আছে । বস্তুতঃ চা আনিবার সময় বহুক্ষণ উত্তীণ হইয়া গিয়াছিল। পূবেবীকার দিনে ভূ তাদের এতবড় অপরাধ সে কিছুতেই মাজােনা করিতে পারিত না, বকিয়া-ঝকিয়া তুমুল কাণ্ড কবিয়া তুলিত, কিন্তু এখন কি একপ্রকারের লজ্জায় সে যেন মরিয়া গেল এবং একটা কথাও না কহিয়া দ্রুতপদে ঘর হইতে বাহির হইয়া গেল ।
নির্দিষ্ট দিনে যাত্রার পূর্ববাহে সকল প্ৰজারা আসিয়াই ঘেরিয়া দাড়াইল । ডোমেদেব মালতী মেয়েটিকে আর একবার দেখিবার ইচ্ছা! ' ছিল, কিন্তু এ গ্রাম ত্যাগ করিয়া তাহারা অন্যত্র গিয়া সংসার পাতিযাছিল, দেখা হইল না । খবর পাইলাম, সেখানে স্বামী লইয়া সে সুখে আছে। কুশারী-সহােদর-যুগল রাত্ৰি থাকিতেই সপরিবারে আসিয়া উপস্থিত হইলেন। তঁতীদের সম্পত্তি-ঘটিত বিবাদের সুমীমাংসা হওয়ায় তঁাহারা আবার এক হইয়াছিলেন । কি করিয়া যে রাজলক্ষ্মী কি করিল, সবিস্তারে জানিবার কৌতুহলও ছিল না, জানিও না। কেবল এইটুকু তঁহাদের মুখের প্রতি চাহিয়া জানিতে পারিলাম যে, কলহের অবসান হইয়াছে, এবং পূর্ব সঞ্চিত বিচ্ছেদের গ্লানি কোন পক্ষের মনেই আর বিদ্যমান নাই ।
সুনন্দ আসিয়া তাহার ছেলেকে লইয়া আমাকে প্ৰণাম করিল ; কহিল, আমাদের যে আপনি শীত্ম ভুলে যাবেন না সে আমি জানি । এ বাহুল্য প্রার্থনা আপনার কাছে আমি করবো না ।

		 এই পাতা শেষ সম্পাদিত হয়েছে ১৮:৫৩টার সময়, ২০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

